
Létzebuerg, den 13/04/2021

Har President,

Sou wéi den Artikel 83 vun eisem Chambersreglement et virgesait, bieden ech
lech, dés parlamentaresch Fro un d’Ministesch fir Gesondheet weiderzeleeden.

A menger Fro N°3810 hunn ech d'Gesondheetsministesch gefrot, ob si am Kader vun der
Covid-Kris net némme statistesch festhale géif, op eng Persoun, déi um Covid erkrankt,
mannlech oder weiblech ass, mee och spezifesch festhalt, op et sech em eng transgender
oder intergeschlechtlech Persoun handelt. Hannergrond ware rezent Erkenntnesser, dass
Manner méi oft mat schwéiere Krankheetsverleef bei Covid-Infektiounen ze kampfen
hatten ewéi Fraen, ouni dass kloer war, wéi transgender oder intergeschlechtlech Persoune
betraff sinn, well et un Date gefeelt huet. An der Antwert vun der Regierung heescht et
elo:

"D'Direktioun vun der Santé erfaasst net d'Unzuel vu net-binaire Persounen am
Kader vun der Covid-19 Infektioun. D'Prioritéit fir d'Santé ass aktuell déi
méiglechst efficace Gestioun vun der Covid-19 Pandemie an dobai spillt dat
biologescht Geschlecht eng Roll (Manner hu statistesch e gréisseren Risk wéi
d'Fraen) mee d'sexuell Orientatioun an ldentitéit vun der Persoun déi infizéiert
ass, ass net relevant."

An déser Antwert gesait een, dass d'Regierung engersaits de Sujet vun der sexueller
Orientéierung mat deem vun der perséinlecher Geschlechtsidentitéit verméscht an
anerersaits auszeschléisse schéngt, dass et méi wéi zwee biologesch Geschlechter gétt.

An deem Zesummenhang wéilt ech der Ministesch dés Froe stellen:
1. Ass d'Regierung der Meenung, dass et just zwee biologesch Geschlechter gétt?

2. Ass d'Regierung der Meenung, dass sech intersexuell Persounen émmer kloer enger
vun de Kategorien "Mann" oder "Fra" zouuerdne loossen?
Falls jo, wéi gétt virgaange bei intergeschlechtleche Persounen, déi genetesch
Variatiounen opweisen a wéi bei Persounen, déi hormonell Variatiounen opweisen?

3. Ass d'Regierung wierklech der Meenung, dass et bei enger Krankheet, déi verschidde
Auspragunge je nom Geschlecht vum Infizéierten unhuele kann, net relevant ass, zu
der internationaler Datebasis iwwert de Krankheetsverlaf bei intergeschlechtleche

Persoune baizedroen?

. Wéi schléisst d'Regierung aus, dass déi genetesch oder hormonell Variatiounen, déi
intergeschlechtleche Persounen opweise kénnen, weder eng Ufdllegkeet nach eng
Resilienz vis-a-vis vum Covid-19 mat sech bréngen, obwuel Etude weisen, dass sech
an désem Kontext Ennerscheeder téscht Manner a Frae feststelle loossen?

. Kann d'Regierung ausschléissen, dass gewéssen hormonell Traitementer, deenen
sech transgender Persounen am Kader vun enger eventueller Geschlechtsupassung
énnerzéien, eng Ufdllegkeet oder eng Resilienz vis-a-vis vum Covid-19 mat sech
brénge kénnen?

. Falls d'Regierung déi an de Froen N°4 a 5 genannte Fall net ausschléisse kann, firwat
fénnt si et net relevant, Daten iwwert dés Persounegruppen ze erhiewen?

Mat déiwem Respekt,

Député

Luxembourg, le 14 avril 2021

Objet : Question parlementaire n° 4070 du 13.04.2021 de Monsieur le Député Sven Clement
- Personnes intersexes

Monsieur le Ministre,
J’ai I'honneur de vous communiquer par la présente la question parlementaire sous objet.

Je vous prie de bien vouloir me faire parvenir la réponse du Gouvernement dans le délai
d’'un mois afin que je puisse la faire publier avec la question au compte rendu.

Veuillez agréer, Monsieur le Ministre, I'expression de mes sentiments les plus distingués.

Fernand Etgen
Président de la Chambre des Députés

